КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Случайяс урчитӧм йылысь, кор Коми Республика мутасын объектъяс стрӧитӧм вылӧ разрешениеяс да найӧс уджӧ пыртӧм вылӧ разрешениеяс сетӧм могысь документъяссӧ ыстӧны сӧмын электроннӧя
 Россия Федерацияса кар стрӧитан кодекслӧн 51 статьяса 10 юкӧн да 55 статьяса 41 юкӧн серти “Стрӧитчӧм вылӧ разрешение да уджӧ пыртӧм вылӧ разрешение сетӧм могысь колана документъяс электроннӧя ыстӧм йылысь” Россия Федерацияса Веськӧдлан котырлӧн 2017 во сора тӧлысь 4 лунся 788 №-а шуӧм олӧмӧ пӧртӧм могысь Коми Республикаса Веськӧдлан котыр шуис:
1. Урчитны, мый документъяссӧ, кутшӧмъясӧс индӧма Россия Федерацияса кар стрӧитан кодекслӧн 51 статьяса 7 юкӧнын да 55 статьяса 3 4 юкӧнъясын ыстӧны объектъяс стрӧитӧм вылӧ разрешениеяс да найӧс уджӧ пыртӧм вылӧ разрешениеяс сетӧм вылӧ уполномочитӧм Коми Республикаса олӧмӧ пӧртысь власьт органъясӧ да Коми Республикаса муниципальнӧй юкӧнъяслӧн меставывса асвеськӧдлан органъясӧ сӧмын электроннӧя, кор капитальнӧя стрӧитан объектлысь проектнӧй документациясӧ да (либӧ) инженернӧй корсьысьӧмъяслысь бӧртасъяссӧ, кутшӧмъясӧс вӧчӧма татшӧм проектнӧй документациясӧ дасьтӧм могысь, а сідзжӧ мукӧд документсӧ, кутшӧм колӧ проектнӧй документация да (либӧ) инженернӧй корсьысьӧмъяслӧн бӧртасъяс серти канму экспертиза нуӧдӧм вылӧ, сетісны электроннӧя.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ архитектура да кар стрӧитан юалӧмъяс серти. 
3. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын.

